
Pengarah
Hospital

Tuan/Puan,

PINDAAN KE ATAS ARAHAN PENETAPAN KOD DIAGNOSIS KLINIKAL
MENURUT ICD-10 DALAM BORANG DAFTAR MASUK DAN KELUAR HOSPITAL
(PER-PD301) OLEH PEGAWAI PERUBATAN

Dengan segala hormatnya saya merujuk perkara di atas dan surat KKM/87/P1/9/6
JId.9 (97) bertarikh 18 Jun 2015 adalah berkaitan.

2. Sebagaimana pihak Tuan/Puan sedia maklum, arahan penetapan kod
diagnosis klinikal menurut ICD-10 dalam borang PER-PD301 oleh Pegawai
Perubatan bagi lima disiplin utama telah dilaksanakan di semua hospital
sebagaimana para 3 dalam surat arahan TKPK (P) seperti dinyatakan di atas.

3 Namun begitu, semasa menjalankan aktiviti audit ke atas ketepatan
dokumentasi maklumat klinikal dalam Borang PER-PD301, serta maklumbalas yang
diterima daripada pihak hospital, Bahagian ini telah menemukan beberapa isu
berkaitan penetapan kod diagnosis menurut ICD-10 yang dilakukan oleh Pegawai
Perubatan.

4 Isu yang pertama adalah terdapat keadaan di mana kod-kod ICD10 yang
telah ditetapkan oleh Pegawai Perubatan dalam Borang PER-PD301 perlu dipinda
semula oleh Pegawai Tadbir dan Penolong Pegawai Tadbir (Rekod Perubatan). Ini
disebabkan Pegawai Perubatan tidak dilatih secara khusus untuk menetapkan kod
diagnosis menurut ICD-10. Latihan khusus ini hanya diberikan kepada Pegawai
Tadbir dan Penolong Pegawai Tadbir (Rekod Perubatan) serta perlu menduduki
ujian khas (Certified Coder Examination).

B, Perkara ini seterusnya boleh menimbulkan implikasi medico-legal kerana
borang PER-PD301 merupakan borang rasmi. Sebarang perubahan dokumentasi ke
atas borang tersebut, khususnya pindaan ke atas penetapan kod ICD-10 yang telah

ditetapkan oleh Pegawai Perubatan seperti di atas perlu menjalani beberapa proses
yang agak rumit. Ini menyebabkan kelewatan kemasukan data pesakit ke dalam
Sistem Maklumat Rawatan Pelanggan (SMRP).

6. Sehubungan itu, dengan mengambil kira faktor di atas, pejabat ini
memutuskan bahawa penetapan kod diagnosis menurut ICD-10 oleh Pegawai
Perubatan dalam Borang PER-PD301 tidak lagi diwajibkan sebagaimana arahan
sebelum ini. Walaubagaimanapun, lain-lain perkara yang dinyatakan dalam surat
arahan berkenaan masih lagi terpakai.

7. Sekian dimaklumkan dan segala kerjasama pihak Tuan/Puan dalam perkara
ini didahului dengan ucapan terima kasih.

“BERKHIDMAT UNTUK NEGARA”

Saya yang enjalangn amanah,

